
				এই পাতাটির মুদ্রণ সংশোধন করা প্রয়োজন। 
৬ষ্ঠ অধ্যায় ] পরিবার چه بیا
ভালবাসিতেন ; তবে শিল্পে ও সাহিত্যে পীত ও অন্যান্য বর্ণের পরিচ্ছদ এবং নানাপ্রকার কারুকাৰ্য্যখচিত বস্ত্রেরও নিদর্শন আছে।
জেনফোনের “গাৰ্হস্থ্যবিধি” পড়িয়া বোধ হয়, যে তৎকালে সন্ত্রান্তকুলের মহিলারাও খুব উচু গোড়ালীর জুতা পছন্দ করিতেন, পরচুলা পরিতেন, চুলে কলপ দিতেন, এবং গালে লাল রং ও মুক্তাচুৰ্ণ মাখিতেন। এগুলি হয় তো সখী-সম্প্রদায়ের অনুকরণের ফল ; কিংবা ইহাদিগের প্রভাব খর্ব করিবার উদ্দেশ্যে বর্ষীয়সী গৃহিণীরা দুহিতাদিগকে এইপ্ৰকার প্ৰসাধন শিক্ষা দিয়া থাকিবেন।
সপ্তম পরিচ্ছেদ
পুরুষের পরিচ্ছদ
গ্ৰীক ভদ্রলোকদিগের পরিচ্ছদ খুব সাদাসিধা রকমের ছিল। তাহারা প্ৰথমে একটা পশমের খিটোন পরিত এবং উহা কটিদেশে আঁটিয়া বাধিত । উহাতে আস্তিন থাকিত না । তারপরে তাহারা এই জামার উপরে সর্বাঙ্গে একখানি উত্তরীয় (himation) এমন করিয়া জড়াইত, যে কেবল মাথা ও ডান কঁধ খোলা থাকিত। পরিধেয়ের মধ্যে এই বহির্বাসটী সর্বাপেক্ষা প্রয়োজনীয় বলিয়া বিবেচিত হইত, কেন না,ইহার নীচে থিটোন বা অন্তর্বাস না থাকিলেও বরং চলিত, কিন্তু যে শুধু খিটােন পরিয়া বাহির হইত, তাহাকে তাহারা উলঙ্গ বলিয়া মনে করিত। গ্রীসে পায়জামাটা চিরকালই বিদেশী বলিয়া অশ্রদ্ধার বস্তু ছিল। গ্ৰীক ভদ্রলোকেরা শুভ্র বসনেরই অধিক সমাদর করিত। তবে লাল, নীল, সবুজ প্ৰভৃতি রঙ্গেরও প্ৰচলন ছিল। তাহারা বাঙ্গালীদিগের মত অনাবৃত মস্তকে রাজপথে বিচরণ করিত; কিন্তু বর্ষাবাদলের মধ্যে মাথায় একটা আঁটি টুপি (pilos)

